
Inatsisartut Suleriaasianni § 33 naapertorlugu aalajangiiffigisassatut 

siunnersuut imaattoq matumuuna saqqummiuppara: 

 

Namminersorlutik Oqartussat Umiarsualivinnut Immikkoortunut 

pilersaarutaat 2017-2027-imoortoq tunngavigalugu umiarsualiviit 

aserfallatsaalineqarnerinut, ineriartorteqqinnerinut 

ingutserneqarnerinullu pingaarnersiuinermut pilersaarummik, qanorlu 

siunissami aserfallaatsaaliinermut aningaasartuutissanik 

kinguaatsoorfiunnginnissaanut periarfissanik imaqartumik 

Naalakkersuisut suliaqaqqullugit peqquneqarnissaannik Inatsisartut 

aalajangiiffigisassaattut siunnersuut.  

 

(Inatsisartuni Ilaasortaq Harald Bianco, Inuit Ataqatigiit) 

 

Tunngavilersuut: 

Tasiilap umiarsualivia 33 meterinik takissusilik ukiorpassuanngulersuni 

nutarterne-qarani atuuppoq. Ullutsinni pajuttaatit usingiartillutik 

ajornartorsiortarput, ilaatigut kangerlunnguup timmut ikkaliartornera 

ikkaliartortuarneralu pissutaalluni umiarsuit 

ilummukarnerusinnaasannginnamik. 

Sinerissami assingusunik allaanerusunilluuniit umiarsualivinnik 

ajornartorsiuteqartoqarpoq. Umiarsualivinnik ajornartorsiuteqarnerup illoqarfiit 

nunaqarfiillu ineriartornerinut akimmisaarfiulersarpoq aammalu 

pilersuisussaatitaanermut kalluaanerluttarluni. 



 

Naalakkersuisut umiarsualivinnut immikkoortunut pilersaarutaat naammattumik 

aningaasalersorneqarsimanngilaq. Aningaasanut Inatsit aqqutigalugu 

ukiumoortunik 27,7 mio. koruunit aningaasaliissutaasarput, taakkulu 

naammaqqajanngillat. Siunertamut naapertuutissaaq siunissami qanoq 

aserfallatsaaliinermut kinguaatsuunnginnissamut periarfissat qulaajarneqarpata 

taamaalillutalu umiarsualiviit aserfallatsaalineqartariaqartut pingaarnersiuineq 

naapertolugu anigaasalersorsinnaanngorlugit. 

 

Neriuppunga siunnersuut Inatsisartunit oqallisigineqarluassasoq. 

 

Qujanaq. 

 

Pisortanut aningaasatigut allaffissornikkullu kingunerisassai: 

Pisortanut aningaasatigut allaffissornikkullu kingunerisassai AC fuldmægtige-p 

ukiumut akissarsiaasa iluani naleqassasoq naatsorsuutigineqarpoq, tassa 

500.000 koruunit. 

Namminersortunut aningaasaatigut allaffissornikkullu kingunerisassai: 

soqanngilaq 

Innuttaasunut aningaasatigut allaffissornikkullu kingunerisassai: 

Soqanngilaq  


